
2 ZUAW

1 The Zuaw ihe, uzeruzar ma'e waneruze'egar
romo aiko ihe. Ne kuza Tupan hemixak kwer
romo ereiko ne. Ko hepape amono kar putar newe
ihe nehe zakwa. Ko heze'eg amono kar putar ne-
memyr wanupe no, zakwa. Apuamutar katu paw
rupi ihe. Amogwer ze'eg azeharomoete har ik-
waw par paw peamutar katua'ewano. 2Ta'e ze'eg
azeharomoete har upyta zanepy'a pe tuweharupi
a'e xe. Nuhem pixik kwaw zanepy'a wi nehe.
3 Tupan zaneru a'e, ta'yr Zezuz Zaneruwihawete
a'e no, tuwe uzapo ikatuahy ma'e zanewe a'e wa
nehe. Tuwe zanepuhareko a'e wa nehe no, ma'e
wi zanekyze re zanemupytu'u kar pa wa nehe
no. A'erupizanerurywete putar tuweharupi zane
nehe no. Tuwe ukwaw katu kar uze'eg azeharo-

moete har zanewe wa nehe no. ~Zaneamutar
katu a'e wa. Tuwe uzamutar katu kar amogwer

zanewe wa nehe no.

Zazeruzar ze'eg azeharomoete har rehe

4 Pitaitai nememyr a'e wa, uzeruzar katu ze'eg
azeharomoete har rehe a'e wa. Tuweharupi
weruzar a'e ze'eg waiko wa no. Amo teko
umume'u nememyr wazeruzar haw ihewe a'e wa.
Herurywete henu mehe ihe. Ta'e nezewe zaneru
uzapo kar zanewe a'e xe, ze'eg azeharomoete har
heruzar kar pa zanewe a'e xe. > A'e rupi ainoz
putar ma'e newe ihe kury zakwa, hemyrypar.
Na'ipyahu kwaw ko ze'eg heremimuapyk kwer
ihe. Izypy mehe xiriko ko ze'eg zane. — Tuwe

zazeamutamutar katu zane nehe, a'e wiwi newe
kury, nememyr wanupe no. 6 Aze xiamutar katu
Tupan nehe, xiruzar putar ize'eg nehe. Izypy
mehe peinu ize'eg. — Tuweharupi pezamutar
katu teko peho peiko pe wa nehe, i'i Tupan pu-
rupe. 7 Heta tetea'u awa hemu'em ma'e a'e wa.
YWy nanan taw nanan wata oho waiko wa. Uze'eg

nezewe wa. — Zezuz nuiko kwaw tuwihawete
awa romo uzeapo ma'e kwer romo a'e. Nuiko

kwaw Tupan hemimur kar ko ywy rehe ur ma'e
kwer romo a'e, i'i a'e purumu'e ma'e oho waiko
purupe wa. Agwer teko wiko hemu'em ma'e
romo wa. Zaneruwihawete iamatyry'ymar romo
wanekon wa. & Pema'emua'u katu pezehe nehe,
nezewe mehe napepytu'u kwaw Tupan ima'ereko
haw iapo re nehe. A'e mehe umur putar hekuzar
peme a'e nehe.

9 Aze amo teko upytu'u Zaneruwihawete ze'eg
heruzar ire nehe, — Aha putar amo ae ze'eg
ikatu wera'u ma'e rupi nehe, aze i'i nehe, a'e
mehe a'e teko nuiko kwaw Tupan hemiruze'eg
romo nehe. Noho kwaw ipyr nehe. Zaneruwi-
hawete ze'eg rupi oho tuwe ma'e a'e wa nehe,
wiko putar Tupan hemiruze'eg romo a'e wa nehe.
Wiko putar ta'yr hemiruze'eg romo a'e wa nehe
no. Wiko putar Tupan imyrypar romo wa nehe,
Zezuz imyrypar romo wa nehe no. 10 Aze amo
purumu'e ma'e ur pepyr a'e nehe, aze napemu'e
kwaw Zaneruwihawete ze'eg rehe a'e nehe, pe-
muixe kar zo penapuz me nehe. — Zaneku'em,
nekatu ty, peze zo izupe nehe. — Tuwe Tupan
uzapo ikatuahy ma'e newe nehe, peze zo izupe
nehe. 11 Aze amo ipurumuigo kar wer a'e teko

rehe zeamatyry'ymaw rehe a'e nehe, a'e teko wiko
putar ikatu 'ygwer iapo har romo ipyr a'e nehe.
Imyrypar romo hekon putar nehe no.

Upaw etea'i ko pape kury

12 Ma'e tetea'u rehe hepurumume'u wer peme
ihe. Nahepurumuapyk wer kwaw pape rehe ihe,
peme imono kar pa ihe. Ta'e heho wer pepyr ihe
xe. Aha putar pepyr ihe nehe, peme heze'eg paihe
nehe. A'e rupi zanerurywete wera'u putar tuwe
zane nehe. 13Nekypy'yrimemyr a'e wa no, omono
kar uze'eg peme a'e wa no, — Nekatu pa, i'i peme
wa. — Nekatu ma, i'i peme wa. Upaw kwez kury.
Zuaw.

